
BERTSO SORTAK 

1    Oihaneko pagoak blai 

	 aideratuz hiru elai*  

	 ostadarraren* harian dira

	 hirurak pausatu nahi. (bis)

2    Larrosak dira gorriak 

	 edo bestela xuriak 

	 hagitzez* dira ederragoak 

	 neskatilaren irriak. (bis)

3    Maldan behera urratsa 

	 betiko bidean latsa*

	 odei ilunak gaua belzten du 

	 udazkena da ez bedatsa*. (bis)

4    Usapalak* ostantzean* 

	 huts bat badut bihotzean 

	 zatoz maitea gure etxera 

	 jostatzera arratsean. (bis)

5    Eder basoan haritza 

	 haran aldean garitza 

	 fruitu antzera ontzen da hemen 

	 gizasemeen bizitza. (bis)

6    Sagar gorriak dilindan 

	 damea dago ganbaran 

	 maite laztanez hartzeko eta 

	 elkartzeko ohantzean*. (bis)

7    Isiltasuna abailtzen* da 

	 luma galdu bat bezala 

	 begiak uso, mingaina arana 

	 zure bihotza ene aingura. (bis) 

8    Urrun gauhontzak uluka 

	 zakur deslaiak* zaunkaka

	 mende oso bat iraganen dut 

	 zure ondoan koblaka. (bis)

Joseba Sarrionandia 
Uribelarrea  
(1958 Iurreta, Bizkaia)

Doinua: Oihaneko pagoak blai
Neurria: Hiru puntuko kopla. Kopla handia, hiru puntuz
Testuaren iturria: Badok, Berriaren Euskal Musikaren Ataria

elai = ainara
ostadarraren = ortzadarraren
hagitzez = ainitzez 
latsa = erreka edo leoka (arropak 
garbitzeko lekua) 
bedatsa = udaberria 

Usapalak = Tortolak 
ostantzean = gordetzean 
ohantzean = habian, ohean 
abailtzen = amiltzen 
deslaiak = abandonatuak

Mikel Laboak 1985ean grabatu zuen kantua, berak sotutako doinuaz. Hitzak Joseba Sarrionandia 

idazlearenak dira; kopla zaharren estilora, naturako irudiak baliatuz, maitasunaz ari da.

https://www.badok.eus/euskal-musika/mikel-laboa/6/hitzak/7087-sorterriko-koblak

